ՏԵՂԵԿԱՆՔ - ՀԻՄՆԱՎՈՐՈՒՄ
«Պետության կարիքների համար երթևեկության կանոնների պահպանման նկատմամբ վերահսկողության համակարգերի ձեռքբերման և դրանց շահագործման, սպասարկման ու վերանորոգման ծառայությունների գնման ՀՀ ԿԱ Ո ՃՈ-ԱՊԾՁԲ-11/02 ծածկագրով ընթացակարգի արդյունքները հաստատելու մասին» ՀՀ կառավարության որոշման նախագծի վերաբերյալ
1. Անհրաժեշտությունը
«Պետության կարիքների համար երթևեկության կանոնների պահպանման նկատմամբ վերահսկողության համակարգերի ձեռքբերման և դրանց շահագործման, սպասարկման ու վերանորոգման ծառայությունների գնման ՀՀ ԿԱ Ո ՃՈ-ԱՊԾՁԲ-11/02 ծածկագրով ընթացակարգի արդյունքները հաստատելու մասին» ՀՀ կառավարության որոշման ընդունման անհրաժեշտությունը պայմանավորված է ճանապարհային երթևեկության անվտանգության ապահովման բնագավառում կանոնների նկատմամբ վերահսկողություն իրականացնելու, խատումները կանխարգելելու, հայտնաբերելու նպատակով առավել արդյունավետ և ժամանակակից մեթոդների ներդրման հանգամանքով:
2. Ընթացիկ իրավիճակը և խնդիրները 
«Տեսանկարահանող կամ լուսանկարահանող սարքերով հայտնաբերված ճանապարհային երթևեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» ՀՀ օրենքը ընդունվել է 2008 թվականի դեկտեմբերի 26-ին: 2-րդ հոդվածի 2-րդ մասի համաձայն սույն օրենքի գործողությունը չի տարածվում, երբ ճանապարհային երթևեկության կանոնի խախտումը հայտնաբերվել է ոստիկանության ծառայողի կողմից, և տրանսպորտային միջոցը օրենքով սահմանված կարգով կանգնեցվել է` անկախ խախտումը տեխնիկական միջոցով ամրագրված լինելու հանգամանքից: Այսինքն, վերը նշված օրենքի գործողությունը բացառապես պայմանավորված է տեսանակարահանող և լուսանկարահանող սարքերով համակարգի ներդրմամբ, որի պարագայում վարչական վարույթի հիմքը (տվյալ դեպքում) բացառապես տեխնիկական միջոցներով խախտումների հայտնաբերման փաստն է:
3.Կարգավորման նպատակը և բնույթը
Նշված խնդիրներին լուծում տալու համար մշակվել է «Պետության կարիքների համար երթևեկության կանոնների պահպանման նկատմամբ վերահսկողության համակարգերի ձեռքբերման և դրանց շահագործման, սպասարկման ու վերանորոգման ծառայությունների գնման ՀՀ ԿԱ Ո ՃՈ-ԱՊԾՁԲ-11/02 ծածկագրով ընթացակարգի արդյունքները հաստատելու մասին» ՀՀ կառավարության որոշման նախագիծը, որով նախատեսվում է հաստատել պետության կարիքների համար երթևեկության կանոնների պահպանման նկատմամբ վերահսկողության համակարգերի ձեռքբերման և դրանց շահագործման, սպասարկման ու վերանորոգման ծառայությունների գնման ՀՀ ԿԱ Ո ՃՈ-ԱՊԾՁԲ-11/02 ծածկագրով ընթացակարգի արդյունքները:  Համակարգի ներդրման նպատակը տրանսպորտային միջոցների երթևեկության նկատմամբ վերահսկողության ամրապնդումն է` ճանապարհների վտանգավոր և այլ տեղամասերում անշարժ և շարժական տեղադրված արագաչափերի,  ինչպես նաև խաչմերուկներում տեղադրված դիտարկաման տեսախցիկների միջոցով սահմանված արագությունը գերազանցած և Պայմանագրով սահմանված ճանապարհային երթևեկության այլ կանոնները խախտած տրանսպորտային միջոցները հայտնաբերելու, դրանք ֆիքսված ժամանակահատվածում նկարահանելու, այդ տրանսպորտային միջոցներըը նույնացնելու ու համապատասխան վարչական ներգործություն իրականացնելու միջոցով: 
4. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է Ճանապարհային ոստիկանության կողմից:
5. Ակնկալվող արդյունքը  

Որոշման ընդունման պարագայում ներդրվող համակարգի շնորհիվ նվազագույնի կհասցվի սահմանված արագության գերազանցման և ճանապարհային երթևեկության կանոնների խախտման դեպքերը:
ՀՀ ՈՍՏԻԿԱՆՈՒԹՅՈՒՆ
